LAMPIRAN 2

PERJANJIAN KUMPULAN GURU SIMPANAN KEBANGSAAN

PERJANJIAN INI dibuat pada ….......... haribulan …………….… tahun …………… antara Kerajaan Malaysia, yang diwakili oleh Kementerian Pelajaran Malaysia,  (selepas ini disebut sebagai “Kerajaan”) sebagai satu pihak, dengan  ....................................................................
(No.KP:…………………………………..) (selepas ini disebut sebagai “Guru Simpanan”) sebagai pihak yang satu lagi.-
BAHAWASANYA:

A
Kerajaan telah menubuhkan Kumpulan Guru Simpanan Kebangsaan (KGSK), iaitu suatu kumpulan guru sementara, bagi mengisi kekosongan di sekolah Kerajaan dan bantuan Kerajaan apabila berlaku ketiadaan guru untuk suatu tempoh yang tidak melebihi 28 hari atas apa-apa sebab jua; dan

B
Guru Simpanan bersetuju untuk menjadi ahli KGSK dan berkhidmat sebagai guru sementara di sekolah Kerajaan dan bantuan Kerajaan apabila diarahkan dan sebagaimana yang ditetapkan oleh Kerajaan, tertakluk kepada terma dan syarat Perjanjian ini.

MAKA ADALAH DENGAN INI DIPERSETUJUI seperti berikut

1. 
Tafsiran

Dalam Perjanjian ini, melainkan jika konteksnya mengkehendaki makna yang lain:-

“KGSK” ertinya Kumpulan Guru Simpanan Kebangsaan yang ditubuhkan oleh Kerajaan dan diuruskan oleh Kementerian Pelajaran Malaysia, yang termasuklah Jabatan Pelajaran Negeri dan Pejabat Pelajaran Daerah/Gabungan;

‘Kerajaan’ ertinya Kerajaan Malaysia, yang diwakili oleh Kementerian Pelajaran Malaysia, dan termasuklah Ketua Pengarah Pelajaran, Timbalan Ketua Pengarah Pelajaran, Pengarah Pelajaran dan Pegawai Pelajaran dan pegawai-pegawai Kementerian Pelajaran yang diberi kuasa dengan sewajarnya;

“Pegawai Penyelia” ertinya pegawai yang sekurang-kurangnya dalam  Kumpulan Pengurusan dan Profesional yang diarahkan oleh Kerajaan untuk melaksanakan tugas-tugas pemantauan perkhidmatan yang diberikan oleh Guru Simpanan seperti yang diperuntukkan dalam klausa 7.

2
Perlantikan Sebagai Ahli KGSK
2.1
Kerajaan bersetuju melantik Guru Simpanan sebagai ahli KGSK. Keahlian Guru Simpanan dalam KGSK adalah tertakluk kepada terma dan syarat menjadi ahli seperti yang diperuntukan dalam borang permohonan ahli KGSK, seperti di Lampiran A, dan dalam Perjanjian ini.

2.2
Tempoh sah keahlian adalah sehingga berumur 65 tahun. Tempoh sah keahlian ini boleh dilanjutkan selepas 65 tahun dengan syarat telah mengisi borang permohonan KGSK 65 tahun, sihat tubuh badan, dan disahkan oleh pegawai perubatan yang diiktiraf oleh kerajaan. 
3
Tempoh Kuat Kuasa Perjanjian.


Perjanjian ini hendaklah disifatkan sebagai mula berkuatkuasa pada tarikh mula sah keahlian Guru Simpanan dalam KGSK, sehingga tarikh tamat sah keahlian seperti yang diperuntukan di klausa 2.2. Pelanjutan tempoh sah keahlian KGSK hendaklah disifatkan sebagai melanjutkan tempoh Perjanjian ini sehingga tarikh tamat keahlian KGSK.

4.
Butiran Keahlian KGSK

4.1
Butiran keahlian Guru Simpanan adalah seperti di Lampiran C dan       Guru Simpanan hendaklah memaklumkan Pegawai Pelajaran Daerah/Gabungan yang berhampiran, secara bertulis, jika berlaku apa-apa perubahan kepada butiran berkenaan.
4.2
Jika berlaku perubahan kepada mana-mana butiran keahlian Guru Simpanan yang menyebabkan hilang kelayakan untuk menjadi ahli KGSK, keahlian tersebut akan terbatal dan Perjanjian ini terhenti berkuatkuasa pada tarikh yang dimaklumkan kepada Guru Simpanan secara bertulis oleh Kerajaan.

4.3
Kerajaan boleh, pada bila-bila masa, meminta Guru Simpanan memberikan apa-apa butiran lain bagi maksud pengumpulan dan pengemaskinian data mengenai KGSK dan Guru Simpanan hendaklah mengemukakan butiran yang diminta dengan segera.

5
Tawaran Sebagai Guru Sementara
5.1
Dalam tempoh sah keahlian KGSK, Guru Simpanan boleh ditawar untuk menjadi guru ganti di mana-mana sekolah Kerajaan atau bantuan Kerajaan dan tawaran hendaklah mengandungi perkara-perkara berikut:

(a) opsyen yang dikehendaki;

(b) nama,alamat dan aliran sekolah; dan

(c) tempoh perkhidmatan.

5.2 Guru Simpanan hendaklah melaporkan diri di Pejabat Pelajaran Daerah/PPG yang bertanggungjawab keatas sekolah berkenaan dengan segera dan tidak lewat dari tiga (3) hari bekerja dari tarikh penerimaan tawaran itu.

5.3 Jika Guru Simpanan tidak boleh menerima tawaran itu atas apa-apa sebab jua, Guru Simpanan hendaklah memaklumkan Pejabat Pelajaran Daerah berkenaan secara bertulis sebagai alasan kepada penolakan tawaran itu dalam tempoh yang dinyatakan di klausa 5.2.

5.4 Jika Guru Simpanan menerima tawaran itu, Guru Simpanan hendaklah melaporkan diri di sekolah yang berkenaan pada tarikh yang ditetapkan dalam surat tawaran.

6.
Perkhidmatan Sebagai Guru KGSK

6.1 Guru Simpanan yang berkhidmat sebagai guru sementara hendaklah melaksanakan pengajaran dan pembelajaran bagi mana-mana tahun atau tingkatan sebagaimana yang ditetapkan oleh Guru Besar atau Pengetua.

6.2 Guru Simpanan hendaklah mengambil alih tugas-tugas guru tetap yang digantikan olehnya, termasuklah penyediaan dan penyeliaan buku persediaan mengajar, rekod murid dan aktiviti ko-kurikulum, tertakluk kepada apa-apa arahan yang diberikan oleh Guru Besar atau Pengetua.

6.3 Tugas dan jadual masa pelaksanaan tugas oleh Guru Simpanan hendaklah dimaklumkan kepada Guru Simpanan oleh Guru Besar atau Pengetua pada hari pertama melaporkan diri.

6.4 Dalam tempoh perkhidmatan sebagai guru sementara, Guru Simpanan adalah bertanggungjawab kepada (i) Guru Besar atau Pengetua berhubung dengan hal-hal yang berkaitan dengan pelaksanaan tugas dan jadual masa di sekolah; (ii) Pegawai Penyelia mengikut peruntukan klausa 7; dan (iii) Pejabat Pelajaran Daerah/PPG atau Jabatan Pelajaran Negeri berhubung hal-hal yang berkaitan dengan perkhidmatan dan keahlian KGSK.

7.
Penyelia

7.1 Dalam tempoh Guru Simpanan memberi perkhidmatan sebagai guru sementara, Pegawai Penyelia hendaklah membuat penyeliaan dan pengawasan ke atas pelaksanaan perkhidmatan Guru Simpanan serta membuat pengesahan mengenainya seperti yang diperihalkan dalam Lampiran D.

7.2
Pegawai Penyelia boleh, pada bila-bila masa, memeriksa, menyelia. meneliti dan memberi arahan yang perlu mengenai perkhidmatan yang diberikan oleh Guru Simpanan sebagaimana yang ditetapkan dalam Lampiran D.

8 Balasan Kepada Perkhidmatan Guru Simpanan

8.1
Sebagai balasan kepada perkhidmatan yang diberikan oleh Guru Simpanan di bawah klausa 6 dan tertakluk kepada klausa 8.2, Kerajaan bersetuju untuk membayar upah kepada Guru Simpanan pada kadar Ringgit Malaysia  …………………………………...
…………………………………………..(RM …………………..) bagi setiap hari Guru Simpanan berkhidmat sebagai guru sementara.

8.2
Kadar pengiraan upah yang diberikan kepada Guru Simpanan adalah berdasarkan kadar yang ditetapkan di bawah Pekeliling-Pekeliling Perkhidmatan berkaitan dengan pembayaran gaji dan elaun harian yang dikeluarkan oleh Kerajaan Malaysia dari semasa ke semasa. Bagi maksud Perjanjian ini, Pekeliling Perkhidmatan yang terpakai pada tarikh Perjanjian ini adalah seperti berikut:-

(a) Pekeliling Perkhidmatan Bil.3 Tahun 1994

(b) Pekeliling Perkhidmatan Bil.2 Tahun 1997; dan

(c) Pekeliling Perkhidmatan Bil.4 Tahun 2000

8.3
Walau apa pun peruntukan klausa 8.1, Kerajaan berhak untuk mengubah bayaran upah yang dibayar kepada Guru Simpanan jika berlaku apa-apa perubahan kepada Pekeliling Perkhidmatan yang disebut dalam klausa 8.1 pada bila-bila masa dan Guru Simpanan boleh memilih untuk menamatkan keahlian dalam KGSK dan Perjanjian ini jika tidak bersetuju dengan perubahan kepada bayaran upah berkenaan. Penamatan keahlian KGSK dan Perjanjian ini di bawah klausa ini hendaklah dibuat mengikut peruntukan klausa 15 atau 16, mengikut masa yang berkenaan.

8.4
Bayaran upah hendaklah dibuat oleh Kerajaan mengikut jumlah hari bekerja pada setiap akhir bulan kalendar Guru Simpanan berkhidmat sebagai guru sementara. Bilangan hari yang layak mendapat upah hendaklah disahkan oleh Pegawai Penyelia bahawa Guru Simpanan telah menyempurnakan tugas sebagaimana yang ditetapkan dengan memuaskan.

8.5
Upah tidak akan dibayar bagi tempoh perkhidmatan yang kurang dari satu (1) hari bekerja.

9.
Kemudahan-Kemudahan Tambahan

9.1
Guru Simpanan (tidak termasuk suami/isteri dan anak) boleh menerima kemudahan rawatan perubatan percuma di hospital dan klinik Kerajaan, tertakluk kepada bayaran wad tidak melebihi Kelas Dua. Kemudahan ini tidak meliputi pembekalan alat-alat arthopedik, anggota palsu dan rawatan pergigian ortodontik bagi tujuan kosmetik.

9.2
Guru Simpanan berhak memohon satu hari cuti rehat bergaji penuh bagi setiap dua puluh lima (25) hari bekerja, tetapi tidak boleh melebihi tujuh (7) hari dalam satu (1) tahun kelender. Baki cuti rehat yang tidak diambil dalam sesuatu tahun tidak boleh dibawa ke tahun berikutnya jika tempoh Perjanjian ini dilanjutkan.

10.
Caruman Kumpulan Wang Simpanan Pekerja


Guru Simpanan hendaklah membuat caruman kepada Kumpulan Wang Simpanan Pekerja pada kadar yang ditetapkan oleh undang-undang, melainkan Guru Simpanan dari kalangan pesara.

11.
Akujanji Guru Simpanan

Sebagai pekerja sambilan, Guru Simpanan tidak layak ke atas perkara-perkara berikut:
(a)
mendapat apa-apa elaun, kemudian cuti, rawatan perubatan dan kemudahan lain yang diberikan kepada seseorang anggota perkhidmatan awam, selain daripada yang diperuntukkan dalam Perjanjian ini;

(b)
menggunakan perkhidmatan ini sebagai asas untuk menyokong permohonan supaya dilantik sepenuh masa sama ada secara tetap, sementara atau kontrak;

(c)
memohon supaya diberi tugas selain daripada yang ditetapkan mengikut Perjanjian ini dan

(d) memohon perkhidmatan disambung semata-mata atas alasan pernah berkhidmat di bawah Perjanjian ini.

12
Tanggungjawab Guru Simpanan


Guru Simpanan hendaklah dalam tempoh perkhidmatan:-

(a) menjalankan tugas yang diberikan kepadanya dan apa-apa kewajipan lain yang berkaitan sebagaimana yang diarahkan oleh Kerajaan.

(b) menumpukan segala masa dan perhatian kepada tugasnya dan berusaha sedaya upaya untuk memastikan kesempurnaan tugas;
(c) menurut dan menjalankan perintah-perintah dan arahan-arahan yang diberikan oleh Kerajaan; dan

(d) tidak membocorkan apa-apa maklumat berkenaan dengan hal ehwal Kerajaan kepada sesiapa jua yang tidak berkuasa menerimanya.

13
Bukan Pengkhidmat Awam

Guru Simpanan yang dilantik untuk berkhidmat menurut Perjanjian ini bagi apa-apa maksud bukan merupakan seorang anggota perkhidmatan awam.
14
Rahsia Rasmi

14.1 Guru Simpanan hendaklah mematuhi Akta Rahsia Rasmi Tahun 1972 sepanjang tempoh menjadi ahli KGSK.

14.2 Guru Simpanan adalah dilarang sama sekali, dan setiap masa, melibatkan diri dan diberikan akses kepada apa-apa maklumat terperingkat yang tidak ada kaitan dengan pelaksanaan tugasnya.

15 Penamatan Perkhidmatan Oleh Kerajaan

15.1 Tanpa menjejaskan hak-hak Kerajaan di bawah Perjanjian ini,Kerajaan boleh, dengan mengemukakan notis selama tujuh (7), menamatkan Perjanjian ini atas sebab-sebab berikut:-

(a) 
Guru Simpanan gagal hadir bertugas pada masa dan tempat yang telah ditetapkan tanpa kebenaran terlebih dahulu atau alasan yang munasabah;

(b)
Guru Simpanan didapati melibatkan diri dan mendapat akses kepada maklumat terperingkat dan disyaki membocorkan rahsia Kerajaan;

(c)
suatu perintah kebankrapan telah dibuat terhadap Guru Simpanan; atau 
(e) Guru Simpanan gagal mematuhi sebarang terma atau syarat dalam Perjanjian ini atau mana-mana peraturan atau arahan-arahan yang dikeluarkan oleh Kerajaan.

15.2 Jika dalam tempoh tujuh (7) hari notis Guru Simpanan gagal memberi representasi bertulis yang memuaskan atas apa-apa kegagalan di pihaknya, maka Perjanjian ini hendaklah dianggap ditamatkan secara automatik selepas tempoh tujuh (7) hari itu berakhir.

15.3 Walau apa pun peruntukan lain di dalam Perjanjian ini , Kerajaan boleh menamatkan perkhidmatan Guru Simpanan pada bila-bila masa tanpa memberi apa-apa alasan dengan memberi notis bertulis selama tujuh (7) hari.

15.4 Sekiranya Kerajaan menamatkan Perjanjian ini,maka
(a) upah untuk setiap genap satu (1) hari kerja yang telah disempurnakan dengan memuaskan akan dibayar pada tarikh perkhidmatan Guru Simpanan itu ditamatkan;

(b) kesemua upah yang belum dibayar (jika ada) perlu dituntut dalam tempoh tiga puluh (30) hari dari tarikh perkhidmatan Guru Simpanan ditamatkan. Apa-apa tuntutan yang dibuat selepas tempoh tersebut tanpa sebarang kebenaran bertulis terlebih dahulu atau alasan yang munasabah tidak akan dibayar oleh Kerajaan;

15.5 Penamatan Perjanjian ini tidak akan menjejaskan sebarang hak yang telah sedia ada bagi setiap pihak di bawah Perjanjian ini.

15.6 Penamatan Perjanjian ini juga bermakna keahlian Guru Simpanan dalam KGSK ditamatkan.

16 Penamatan Perkhidmatan Oleh Guru Simpanan

Pekerja boleh, pada bila-bila masa, menamatkan Perjanjian ini dan dengan itu menamatkan keahlian KGSK dengan memberi notis bertulis selama tujuh (7) hari kepada Kerajaan, atau empat belas (14) hari sekiranya penamatan itu dibuat semasa Guru Simpanan sedang memberi perkhidmatan di sekolah. Tarikh kuatkuasa penamatan itu hendaklah selepas tempoh tujuh (7) atau empat belas (14) hari itu tamat, mengikut mana-mana yang berkenaan.
17 Notis

Apa-apa notis yang hendak diberikan kepada mana-mana pihak dalam Perjanjian ini hendaklah dibuat secara bertulis dan dialamatkan atau ditinggalkan atau dihantar dengan pos seperti berikut:-

Kepada Kerajaan:

Kepada Guru Simpanan:

Mengikut alamat tempat tinggal yang dinyatakan dalam Lampiran C.

18 Penepian

Kegagalan Kerajaan menguatkuasakan pada bila-bila masa atau untuk suatu tempoh mana-mana terma dan syarat Perjanjian ini tidak menjadi penepian kepada terma atau syarat itu atau kepada hak untuk menguatkuasakan terma atau syarat itu pada masa-masa seterusnya.

19 Pindaan

Apa-apa pindaan kepada Perjanjian ini hendaklah dibuat secara bertulis dan dipersetujui oleh kedua-dua pihak.

20 Pemakaian Undang-Undang

20.1 Pihak-pihak kepada Perjanjian ini hendaklah mematuhi segala undang-undang, undang-undang subsidiari dan arahan atau pekeliling yang dikeluarkan oleh Kerajaan Malaysia dari semasa ke semasa.

20.2 Perjanjian ini hendaklah ditafsirkan mengikut, dan dikawal oleh undang-undang Malaysia.

21 Duti Setem
Apa-apa duti setem yang boleh dikenakan ke atas Perjanjian ini hendaklah ditanggung oleh Guru Simpanan.

PADA MENYAKSIKAN PERJANJIAN INI pihak-pihak kepada Perjanjian ini telah menurunkan tandatangan mereka masing-masing pada tarikh yang mula-mula tertulis di atas.

Ditandatangani oleh



)

Bagi pihak KERAJAAN MALAYSIA

)

Dan disaksikan oleh



)

Nama saksi




)

Jawatan




)

Ditandatangani oleh Guru Simpanan

)
Nama





)

Dan disaksikan oleh



)

Nama saksi




)

No.Kad Pengenalan



)

LAMPIRAN A

( sila lampirkan borang permohonan )

LAMPIRAN B

Keahlian Dalam Kumpulan Simpanan Kebangsaan

1.
Nama:

2.
Nombor Keahlian:

3.
Alamat:

4.
Tarikh Menjadi Ahli KGSK:

5.
Tarikh Perjanjian KGSK:

Perjanjian:

Dipersetujui:

Ditandatangani oleh



)

Bagi pihak KERAJAAN MALAYSIA

)

Dan disaksikan oleh



)

Nama Saksi




)

Jawatan




)

Ditandatangai oleh Guru Simpanan

)

Nama





)

Dan disaksikan oleh



)

Nama saksi




)

No.Kad Pengenalan



)


LAMPIRAN C

( sila lampirkan butiran ahli )

